
Tilskot til - Lågutslepp fylkesvegbygging og -drifting

Takk for søknaden frå 15.02.2021 med referansenummer 21S1B631 om tilskot på kr 225 000. Vi har
behandla søknaden og gir med dette eit tilskot på kr 225 000. Tilskotet blir utbetalt når de har
rapportert i tråd med krava under. Tiltaket som får tilskot er "Lågutslepp fylkesvegbygging og -
drifting".

Grunngivinga for vedtaket er:
Potensialet for å kutte klimagassutslepp og realisere lågutsleppssamfunnet er betydeleg i bygge- og
anleggssektoren, og ved å identifisere klimavenlege alternativ og eventuelle meirkostnader tidleg,
vil det bli enklare å realisere eit klimavenleg byggeprosjekt. Kommunane kan medverke ved å legge
til rette for innovasjon og klimavenlege løysingar i byggje- og rehabiliteringsprosjekt.

Prosjekt med høge klimaambisjonar og mål om klimatiltak innanfor fleire tema prioriterast.
Ettersom nøkkelen til eit klimavenleg prosjekt er ei god bestilling, støtter vi prosjekt som gjev eit
godt grunnlag for å ta ei avgjerd om klimavenleg anskaffing og aukar kompetansen på det i
kommunane, og som samstundes aukar byggjenæringas kompetanse på klimaløysningar.

Vestland fylkeskommune skal greia ut korleis dei kan redusera klimagassutslepp frå ulike
vegprosjekt, både frå fylkesvegbygging og klimavennleg drift og vedlikehald. Faktorar som fremjar
eller hemmar klimakrav i anskaffingar og kontraktar skal identifiserast. Fylkeskommunen trekk fram
at erfaringsinnhenting frå andre byggherrar, og kontakt med leverandørar og entreprenørar er
viktig. Utgreiinga vil verte eit viktig kunnskapsgrunnlag, og vil samstundes auka kunnskapen og
forankring til klimaarbeidet. Midlane skal mellom anna gå til bistand frå konsulent. Ut frå søknaden
forstår vi at fylkeskommunen ikkje har inngått ein avtale med ein leverandør, men at tiltaket skal
konkurranseutsetjast og konsulentartjenestar kjøpes inn.

Vidare vil vi oppfordra fylkeskommunen til å ta kontakt med Vestfold og Telemark fylkeskommune
ved kontaktperson Helene Nødtvedt Røed og Bymiljøetaten i Oslo kommune ved kontaktperson
Astrid Elde, då dei også skal kartleggje tiltak for å redusera klimagassutslepp ved vegbygging, drift
og vedlikehald.

STØTTESUM OG VILKÅR
Miljødirektoratet støtter søknaden. Støtta til tidleg kartlegging skal gå til å konkretisere tiltak som

reduserer utslepp av klimagassar innanfor ulike områder som for eksempel val av klimavenlege
byggjemateriale, energiløysingar, sambruk og gjenbruk. Kartlegginga kan med fordel inkludere
klimavenlege løysingar på byggjeplassen, som til dømes transport til og frå byggjeplassen og
utsleppsfrie anleggsmaskinar.

Støtta dekkjer inntil 50 % av kostnadane kommunen har til å greie ut og planlegge klimavenlege
løysingar knytt til byggjeprosjektet. Støtta er avgrensa til 225 000 kr.

Fylkeskommunen må nytta midla i tråd med relevant regelverk, herunder regelverket om offentlege
innkjøp.

KRAV TIL RAPPORTERING
Kommunen skal:
a) Beskrive klimaeffekten, utrekna i tonn CO2-ekvivalenter, av dei konkrete klimatiltaka for det
aktuelle bygget/anleggsprosjektet
b) Oppgje eventuelle meirkostnadar eller innsparingar knytt til klimatiltaka
c) Beskrive eventuelle andre positive eller negative effektar av klimatiltaka

Arbeidet skal gje eit grunnlag for å ta ei avgjerd. Vi ber om at dette grunnlaget blir samanstilt og
sendt over som ein del av rapporteringa. Miljødirektoratet vil sørgje for at arbeidet blir gjort
offentleg tilgjengeleg, slik at andre lett kan dra nytte av arbeidet.

AKSEPT
Frist for å akseptere tilsegna er 1. september 2021. Tilsegna vert akseptert i søknadssenteret.

RAPPORTERING OG UTBETALING
Rapportering skjer i elektronisk søknadssenter. Det er mogeleg å legge inn rapport så snart
rekneskapen er klar, sjølv om dette er før rapporteringsfristen. Rettleiing til rapportering finst på:
www.miljødirektoratet.no

Utbetaling skjer seinare på grunnlag av innsendte rapporter og bekrefta rekneskap.

KRAV TIL REKNESKAP
Regnskapet skal være stadfesta av økonomisjef/regnskapsansvarleg, kommunerevisjon eller ekstern
revisor.

Rekneskapen må vise tydeleg kva dei ulike delane av klimatiltaket har kosta. Meirverdiavgift skal
vere spesifisert. Dersom kommunens eigne arbeidstimar inngår som del av klimaprosjektet skal det
for kvar einskilt person førast opp timetal, timesats og namn på tilsett. Detaljerte timelister og
fakturaer skal ikkje sendast inn til Miljødirektoratet, men kommunen må ha dette som
underlagsdokument for rekneskapen. Kommunens eigen arbeidstid kan godskrivast med inntil kr 600
per time.

RETTLEIING
Vestfold og Telemark fylkeskommune fekk i 2020 støtte til å kartlegge tiltak for å redusera
klimagassutslepp for vegbygging:

https://www.miljodirektoratet.no/myndigheter/klimaarbeid/kutte-utslipp-av-
klimagasser/klimasats/2020/reduserte-klimagassutslipp-fra-vegbygging/

Oslo kommune fekk i 2020 støtte til å kjøpe utsleppsfrie maskiner til drift av vegnettet:
https://www.miljodirektoratet.no/myndigheter/klimaarbeid/kutte-utslipp-av-
klimagasser/klimasats/2020/overgang-nullutslipp-drift-og-vedlikehold/

Leverandørutviklingsprogammet har og ei pågåande anskaffing for drift og vedlikehald av veg:
https://innovativeanskaffelser.no/innovasjonsarena-drift-og-vedlikehold-av-vei-dov/

BAKGRUNN OM KLIMASATS
Miljødirektoratet fekk 331 søknader til tilskotsordninga "Klimasats – støtte til klimasatsing i
kommunane" i februar 2021. Kommunar og fylkeskommunar har søkt om i overkant av 321 millionar
kroner. Det er sett av 100 millionar i statsbudsjettet for 2021. Dette betyr at fleire klimatiltak ikkje
får støtte, og at enkelte får mindre enn søkt om. Formålet med ordninga er å bidra til reduksjon av
klimagassar og omstilling til lågutsleppssamfunnet. Miljødirektoratet har vurdert søknadene i
samsvar med tildelingskriteria og prioriteringskriteria.

Miljødirektoratet fekk om lag 20 søknader på til saman 6 millionar kroner som omhandlar tidleg
kartlegging av mogelege klimatiltak i bygg og anlegg. Les meir om Klimasats på
miljodirektoratet.no/klimasats.

Lykke til med arbeidet!

Vi stiller følgande krav til rapportering:

Leveranse Beskriving Frist

Sluttrapport Sluttrapport med resultat og erfaringar frå arbeidet. Stadfesta
rekneskap.

15.09.2022

Rapportering skjer i elektronisk søknadssenter.

Tilsegna er gyldig til 31.12.2022. Tilsegna fell bort, dersom de ikkje overheld rapporteringskrava.

Utbetalingsplan:

Dato Beskriving Beløp

202212 Utbetaling på grunnlag av innsendt rapport og stadfesta
rekneskap.

225 000

Gi oss straks beskjed, dersom føresetnadane for å gjennomføre tiltaket blir endra vesentleg eller
fell bort (teknisk/fagleg, økonomisk eller med omsyn til framdrifta).

Viktig å vite
Ver merksam på at Miljødirektoratet og/eller Riksrevisjonen kan kontrollere om tilskotet er brukt i
samsvar med føresetnadane. Ver også merksam på at vi heilt eller delvis kan krevje at du/de

betaler tilbake tilskotet dersom midlane ikkje er brukte i tråd med føresetnadane, eller at
føresetnadane fell bort.

Hugs å oppbevare rekneskapsvedlegg knytt til gjennomføringa av tiltaket i tråd med generelle reglar
om oppbevaring av vedlegg i bokføringsloven.

Helsing
Miljødirektoratet

Dette dokumentet er elektronisk godkjend.

Herdis Laupsa Marlene Wæge Stubberud
seksjonsleder saksbehandler

Tenk miljø - velg digital postkasse frå e-Boks eller Digipost på www.norge.no.

Kopi:
Statsforvalteren i Vestland sfvlpost@statsforvalteren.no

